
NUUSBRIEF  - DESEMBER 2011
1. Lede NUUS!!!

Baie geluk aan ons klub lede wat in Desember verjaar het of nog gaan verjaar:  Annelea, Ben en Marianna 3de, Pieter 11de, Frik 21ste, Tom 31ste, Pierre 7de, en Petro 30ste! Baie geluk aan julle almal!!!  Mag die nuwe lewensjaar vreugdevol wees.
2. Roete gestap in Desember: 
Blyderivierspoort (van Daleen):

Blyderiederivierspoort.... mmm... wat sê mens van so'n  baie lekker naweek!?

Ons is Saterdagoggend hier weg. Gesellig en vol verwagting van iets wat nog nie is nie .Dit reën elke nou en dan. Middagete by 'n oulike restaurantjie op Graskop wat die heerlikste ete vir die laagste pryse het en ons besluit om ontbyt hier te kom eet  op ons terugtog.

Asof afgespreek, maak al die bestuurders hulle opwagting by die  beginpunt . Die motors word weggeneem en die van ons wat nie in die reën wou wag nie, stryk aan na "Paradise Camp". Lekker dik matrasse wag op ons. Pragtige waterval wat soos 'n bruid se sluier lyk, val deftig in 'n helder poel waar sommige stappers dan ook hulle stoffies afwas.

Die aand word daar gesellig gebraai en gekuier. Vroeg Sondagoggend, sit ons voet in die hoek. Ek probeer my voete en kop bymekaar kry en stap baie alleen. Dit het al die liedjies van van my kindertyd weer in my kop laat sing en in my hart die jakkalse elke dag laat trou. Dis medesyne soos min. Gedagtes wat saamstap word mooi en pragtige rotsformasies dryf gou die jaar se minder mooi uit my sisteem.

Soms is dit moeilik om onderskeid te tref tussen reën en sweet wat mekaar ontmoet en iewers inrol waar dit kielie. Al reën dit is die moraal hoog en word lekker geskerts. Dan... net betyds, verskyn die Watervalhut. Tussen pragtige rotse is 'n replika van die vorige aand se verblyf. Dit reën nie meer nie en die omgewing word verken. Pragtige watervalle en helder strome is aan die orde van die dag. Ons klim en klouter of ons nog nooit die dag gestap het nie.

Eerder as om onder 'n enkel straaltjie te water te stort, word sinkbadjies ingespan om moeë, gekrapte lywe skoon te kry.- wat 'n heerlikheid!! Vleisies word weer gebraai en lekker gekuier tot laat.

Vroeg Maandagoggend val ons in die pad en die son neem dooierus op die paar stappers. Ek en Carol besluit die rivier loop in die verkeerde rigting en die  water sal nooit by die see uitkom nie! My gedagtes roei in 'n bootjie op die spieëlgladde water. Ons stap hoë bulte op en skielik hoor jy iemand agter jou blaas, blaas, en jy besef daar is nou maar eenmaal mense wat fikser en sterker as jy is want hulle kom van doer agter! Dan die nagereg lekkerte van die dag!!! - 'n swemplek, glyplek, lagplek en 'n kraailekkerplesierige plek!! Die water is heerlik koel en die stroom gryp jou en in 'n stewige greep sleep hy jou saam en spoeg  jou op seepgladde rotse uit. 

Verfris stap ons verder dan die pragtige Bourkes Luck potholes waar die walvisse weer die water tref. So stap ons die kampterrein binne en die lekkerste roomys wat ek nog ooit geët het, word die kersie op die koek! Dankie Johann!

By die "Old Mine Hut" word die bagasie wat nou deel van jou lyf geword het, neergesit. Die lus vir 'n hamburger en 'n koue bier kry die oorhand en ons gaan soek daarna met groot verwagting. Heerlike hamburgers en skyfies word geniet en die arme ape wat nou in groot getalle uitkruip, kwyl van lus. By 'n opskure drankwinkel waar die musiek jou hele wese deurboor, word bier, goedkoper as gewoonlik gekoop.

Terug by die ou mynhuis, met pragtige houtvloere en baie kamers, word die omgewing verken en van die hoogte kan ons afkyk op 'n myn wat lank gelede gesorg het vir vir baie vreugde, hoop, blydskap, armoede, teleurstelling en soms geluk. Letsels wat die myn nagelaat het, waar niks meer groei nie, is duidelik sigbaar.

Terug by die oornaghut, braai ons ons laaste vleisie en die geselligheid wil nie einde kry nie. Dit word 'n windstille wonderlike aand. Blitse in die verte, verlig die wolke word sprokieskastele.

Dinsdag is ons maar traag om terug te keer na malende verkeer en massas mense wat mekaar verdring vir die laaste inkopies voor hulle vertrek na vakansie bestemmings.,

Nouja, nog 'n paar heerlike herinneringe om aan te herkou word in die geheues vasgegom.

Dankie aan almal wat dit  'n wonderlike naweek gemaak het.- Dankie Paul vir jou as stapleier.Dankie ook vir al die mans met hulle hulp, vuurmaak en leierskap!

Geseënde Kersgety!

Lovies, Daleen
4.  
Roetes vir 2012
	Datum
	Roete
	Tipe
	Plek
	Kilo's 
	Dae
	Koste pp

	20-22 Jan
	Groenkloof + Alg Jaarvergadering
	dagstap
	Fonteine
	 
	2
	R 90.00

	29-Jan
	Dome Poele
	dagstap
	Magaliesberg
	 
	1
	R 40.00

	10-12 Feb
	Angels Wing
	basis
	Clarens
	Totaal 16
	2
	R 260.00

	9-11 Maart
	Kranskloof
	basis
	Carolina
	 
	2
	R 250.00

	3-8 April
	Giants Cup
	rugsak
	Sani Pass
	 
	5
	±R600 dep. R300*

	20-22 April
	Bokkraal
	basis
	Groot mariko
	 
	2
	Tentatief

	19-24 Mei
	Visrivier
	rugsak
	Ais-Ais Namibië
	Totaal 80
	5
	R250.00 slegs stap

	Mei
	Uitsoek
	rugsak
	Nelspruit
	 
	 
	Tentatief

	Junie
	De Wagensdrift
	Basiskamp
	 
	 
	 
	Tentatief

	Julie
	Waterkloof Vrystaat?
	 
	 
	 
	 
	Tentatief

	Aug
	Nylsvlei
	basiskamp
	Nylstroom
	 
	 
	Tentatief

	Aug
	Botaniese Tuine Roodepoort 
	dagstap
	 
	 
	 
	Tentatief

	5 - 11 Sept
	Otter
	rugsak
	Tsitsikamma
	 
	5
	R830  dep R500

	26 Sep - 2 Okt
	Otter
	rugsak
	Tsitsikamma
	 
	5
	R830  dep R500

	Sept
	Summit
	rugsak
	Rustenburg
	 
	 
	Tentatief

	Okt
	Eye view
	Basis
	Rustenburg
	 
	 
	Tentatief

	Nov
	Kingdom
	basis
	Witbank
	 
	 
	Tentatief

	Des
	Injasuti
	Kanp
	Drakens
	 
	 
	Tentatief


* Kostes sluit vervoer in terug na beginpunt asook 1 nag Sani Lodge Backpackers verblyf, dit is tentatief.

Let wel: Slegs die stappe wat geel gemerk is hierbo is reeds bespreek en VAS. Jy kan dus by Amanda hoor of daar plek is as jy wil saam stap.

Die res is slegs voorstelle en is julle almal welkom om enige ander stappe vir enige tyd van die jaar, voor te stel, laat weet Andries asb.

5.  
Roete plekbesprekings:  

Amanda Louw

082 892 3406



012 654 3315


amandam@lantic.net (verkieslik e-pos)

Let wel: 
  


· Vind uit of daar plek op die roete is, bel of e-pos vir Amanda!!!!.

· Betaal dan jou geld in (jou naam EN die staproete as verwysing by jou betaling asb!!! daarsonder is jou plek op die stap nie gewaarborg nie )

· Slegs die volle bedrag wat vereis word vir `n staproete sal aanvaar word, geen deposito’s nie asseblief (tensy dit spesifiek so vermeld word deur Bestuur). Slegs wanneer volle betaling vir die roete gedoen is, is bespreking finaal.

· As jy betaal het vir ‘n stap het jy onderneem om die stap te gaan stap. Geen gelde sal aan jou terugbetaal word, tensy iemand anders in jou plek kan gaan nie.

· E-pos of faks bewys  van betaling. SMS sal ook goed wees.
__________________________________________________________________________________________
Laaste woordjie:

Ndaba groete,
 Annetjie[image: image5.png]






Namens Ndaba Bestuur wens ek almal `n baie geseënde en gelukkige Kersfees en 2012 toe!!





Hoop julle almal besluit om meer dikwels saam met jul Klub te stap in die nuwe jaar.





Veilig terugkom vir die wat met vakansie gaan!!








